
隴頭水二首

作者：陳叔寶　南陳

本作品收錄於《陳後主集》

版本信息

塞外飛蓬征，隴頭流水鳴，

漠處揚沙暗，波中燥葉輕。

地風冰易厚，寒深溜轉清。

登山一回顧，幽咽動邊情。

髙隴多悲風，寒聲起夜叢。

禽飛暗識路，鳥轉逐征蓬。

落葉時驚沬，移沙屢擁空。

回頭不見望，流水玉門東。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

